Kameni spavač - Mak Dizdar 
Ne sjećam se točno kada sam prvi put pročitala zbirku pjesama Mak Dizdara Kameni spavač. Sjećam se samo svoje zatečenosti jačine stihova, ljepote riječi i probuđenosti moje duše da primi sve te stihove. Nisam možda ni razumijela što to, i o čemu zapravo Dizdar pjeva, ali nije mi bilo ni važno. I tako sam se godinama ponovno vraćala zbirci, iščitavala je, bolje razumijela  i srastala s njom. 

Ovo je zbirka pjesama koju svakako vrijedi pročitati. Zbirka koja svojom ljepotom ostavlja svima nama stećak  s mističnom porukom, pjesnikove doživljene prošlosti, svijeta i postojanja. 

Neću se kritički osvrtati na Zbirku jer to nije svrha ni  zadatak moga pisanja o njoj, a i već postoje tolike analize i studije. Ja je samo želim naglasiti kao jedno od djela koje je duboko sraslo sa mnom i učinilo onaj svoj dio koji je potreban za stvaranje punine duše. 
Zbirka je podijeljena u četiri dijela: 
a) Slovo o čovjeku 
b) Slovo o nebu
c) Slovo o zemlji
d) Slovo o slovu
Stihovi Ahmeda Vahdetija, koji je u XVI. st. živio u Visokome i pjevao o "duši zaljubljenog" kao kaplji apsolutne ljepote" mogli bi se držati motom Dizdarove ljubavne poezije (E. Duraković) 
Kako je nastajao “Kameni spavač”? Umjesto mog objašnjenja, riječi samog pjesnika.

Ja se uvijek čudim pjesnicima koji u jednom nadahnuću, u jednom zamahu pišu jednu knjigu poezije. Evo zašto. Poezija se piše kao što se živi – dugo i mučno. Misaoni i poetski elementi iz moje poslednje knjige vuku svoje korijene iz samih početaka mog stvaralaštva. Te korijene je lako uočiti i pratiti njihov razvoj kroz sve moje knjige. Pažljiv čitalac, koji poznaje moje djelo, prepoznaće u mojim stihovima iz “Kamenog spavača” iste one tragove, akcente i preokupacije o sudbini čovjeka koje sam fiksirao još u svojoj prvoj stvaralačkoj fazi u svojoj prvoj zbirci “Vidovopoljska noć”. Pjesmu “Petorica”, na primjer, napisao sam za vrijeme rata i zabilježio je u svojim papirima arapskim slovima, radi kamuflaže, da se ne bi otkrio njen sadržaj i smisao. Od rata do “Kamenog spavača” prošao je jedan dug vremenski period da bi tek tada ta pjesma našla svoje konačno mjesto i svoj postojbinu. Takav slučaj bio je i sa drugim mojim pjesmama iz ove knjige, naročito onim karakterističnim za moju poeziju.

SLOVO O ČOVJEKU
PRVO

    Satvoren u tijelu zatvoren u koži
Sanjaš da se nebo vrati i umnoži

Zatvoren u mozak zarobljen u srce

U toj tamnoj jami vječno sanjaš sunce

Zarobljen u meso zarobljen u te kosti
Prostor taj do neba

Kako da premosti?
   



DRUGO

Zatvoren u rebra zarobljen od srebra

I kad si visokan bjelji ni od srebra


Satvoren u tijelu zatvoren u koži

Sanjaš da se nebo sa tom zemljom složi
Otrgnut od neba žudiš hljeba vina

Al u domu tvome

Kad će domovina?



TREĆE

Zatvoren u meso zarobljen u kosti

Pa će tvoje kosti tvoje meso bosti

Otrgnut od neba želiš hljeba vina

Kamen i dima samo ima svima

Od te ruke dvije tvoje jedna nije

Jedna drugu ko da

Hoće da pobije?



ČETVRTO

Zatvoren u mozak zarobljen u srce

U toj tamnoj jami vječno zoveš sunce

Sanjaš da se nebo približi i vrati

Tijelo se kroz vlati u pijanstvu klati

U žilište slišćen zatvoren u krvi

U tom kolu bola

Potonji il’

Prvi?



PETO

U tom kolu bola ni potonji ni prvi

Igrište si strvi i ročište crvi

Zaplijenjen od tijela greb za sebe djela

Kad će tijelo samo da

Postane djelo?

